
Miinchner Stadtsagen und Spriiche.

Mitgeteilt von Helene Raff.

1. Der Baumeister der Michaelskirche.

Die St. Michaelskirchen muass oans gsegn ham, zuan wenigsten wer
a richtis Miinchner Friichtl is. 8’ Gewdlb von der Decken liagt ganz frei,
da siehgst koan Bogen un koa Siuln, und doch hoassts, dass d’ ganze
Decken nur 12 em dick is; dos mocht ma freili net moane, wann ma denkt,
dass alle Tag heilige Messn, an die Sonntig Militirgottesdienst un in da
Charwochn grosse Musi mit'n erleuchten Kreuz ghaltn werd. Wia seiner-
zeit d° Michaelskirchn baut worn is, sollen hiibsch viel Baumeister, die wo
den Bau gern ghabt hiittn, drum eigebn habn; es hatn aba a Fremder, a
Wilscher glaub i, zuthoalt kriagt, der glei von z’allererst gsagt hat, er
will a freigspannte Deckenwdlbung machn, dass ' Miinchner nur so gchaugn
solln. Natiirli warn iatz die Andern recht mneidig un ham den fremdn
Baumeister gern eingehn lassn wolln, drum ham’s ean bei'n Herzog aus-
gericht un san vorstelli worn, dass ganz gwiss a Unglick gschicht, wenn
zuan erstnmal Leut in da Kirchn san; es kunnt ja gar net sein, dass die
Decken wirkli hebet. Auf dos viele Redn hin lasst also der Herzog an
Baumoaster bekannt gebn: im Fall, dass ja die Decken einfallt oder sonst
ein Ungliick gschicht, soll er, der Baumoaster, hingricht’ wern. Der hat
si zwar, scheint’s, net gforchtn, denn noch a paar Tig darnach hat er zua
an Kamradn gsagt, mit dem er am neuen Jesuiterkolleg hinter der Kirchen
(wo's iatz zur Mayburg hoasst) vorbeiganga is: ,Schau, da baun’s iatz an
Thurm (den Thurm hat namli a seiniger Konkurent baut)! mei Kirchen-
deckn fallt net ein, der Thurm da aber bald. — Net lang darnach war
die Kirchn ferti, un wirkli schean, so dass nixn driiba aufgstandn is, un
wia d’ Leut schon san: mitsamt allen Fiirchtn un Maulaufreissn san s’ doch
haufenweis zu der Einweihung kemma, so dass d’ Kirchn gsteckt voll war.
Wia & Musi anfangt, hat freili Alles a bisl an Datterich kriagt und ’nauf-
gspitzt zur Deckn, ob &' a halt — aba gut is ganga, nix is gschehgn, un
nach’n Gottsdienst hiittn & Alle an Baumoaster suchen wollen, um zu lobn
un zu gratulirn. Lang ham & ean gsuacht, auf d’ Letzt ham &’ ean gfundn,
aber alser toter in da Sakristei — mittendrin hat er ’s mit da Angst
kriagt un eam selm derhingt. — Die Kirchn aba un ihr Deckengwolb
hebt wie Stahl un Eisn bis heutigs Tags, wiihrend dem dass der Thurm
vom Jesuiterkolleg, ganz wia’s der arme Baumoaster anzoagt hat, scho
lang eigfalln is.

